
RADUNANZA CUMUNELA

116. Protocol dals 04-11-2025 - 20.15 h

Il president cumiinel, sar Romeo Cusini, po sallider 164 persunas cun dret da vuscher a la
radunanza cumiunela illa sela da gimnastica a Zuoz. Specielmaing bivgnainta il president
las rapreschantantas ed ils rapreschantants da las medias.

In quist connex infurmescha il president, cha la cumpetenza da decider sur da registraziuns
in radunanza cuminela es tar la radunanza cuminela svess. Il cussagl cuminel fo la
proposta, cha registraziuns haun be 16 diraunt l'introducziun e la preschantaziun da las
tractandas. Duraunt la debatta e la votaziun nu vegnan acconsentidas registraziuns. Il
president cuminel dumanda a la radunanza cumiinela, scha que do in quist connex ob-
jecziuns. Que nun es il cas ed il president s‘ingrazcha per I'acconsentimaint.

Il president cuminel constata cha l'invid cullas tractandas per la radunanza cumuinela es
gnieu tramissa tenor constituziun cumuiinela e tenor ledscha per vschinaunchas dal Chantun
Grischun. Cunter la glista da tractandas nu do que lnglinas objecziuns our dal ravuogl da
la radunanza. Cun que vela la radunanza cumuinela scu convocheda seguond uorden e cun
que cumpetenta da decider.

Scu scrutinaduras vegnan numnedas e tschernidas per la part vers il Piz Arpiglia duonna
Margrit Steger per la part davous e duonna Tina Gruber per la part davaunt. Per la vart
vers il Piz Belvair duonna Veronika Miiller per la part davous e duonna Sabina Wyss per la
part davaunt.

Il president gratulescha per la tscherna onurifica.

681 01 Organisaziun da vschinauncha
01.C Radunanza cumiinela
01.D.01  Appruvaziun protocol
1. Protocol da la radunanza cumiinela dals

Il protocol da la radunanza cumiinela dals 27 avuost 2025 es gnieu expost diraunt 30 dis
vi da la tevla naira, silla pagina d’internet da la vschinauncha ed es sto a disposiziun sin
chanzlia dals 22 settember fin als 23 october 2025. Diraunt quist temp nu sun entredas
tinglinas remarchas, usché cha’l protocol es appruvo. Un ingrazchamaint vo a nos chanzlist
sar Patrick Steger per la cumpilaziun ed a I'administraziun cuminela per la publicaziun.

682 07 Affers da sandet
07.A Legislaziun e generel
2. Fundaziun pel provedimaint da sandet Engiadin’Ota (SGO) -
nouva cunvegna da prestaziun pels ans 2026 e 2027

Extrat our da la missiva per la radunanza cumiinela

Dumanda fundaziun pel provedimaint da sandet Engiadin’Ota (SGO)

La Fundaziun pel provedimaint da sandet Engiadin‘Ota (SGO) ho preschanto a las
vschinaunchas (ina nouva cunvegna da prestaziun pels ans 2026 e 2027.

Situaziun da partenza

Traunter la Fundaziun pel provedimaint da sandet Engiadin’Ota (SGO) e las vschinaunchas
exista Una cunvegna da prestaziun, traunter oter per |'ospidel Engiadin’Ota, chi scada la
fin da quist an. Ulteriur a la cunvegna da prestaziun chi scada, existan seguaintas
cunvegnas culla Fundaziun pel provedimaint da sandet Engiadin’Ota (SGO) chi sun tuottas
limitedas slils 31 december 2027:

e Cunvegna da prestaziun davart ,,post da cussagliaziun vegldiina e sandet™ cun lina
contribuziun annuela da CHF 100’000

e Garanzia da deficit davart ,,Spitex Engiadin’Ota" da CHF 100'000 per an

e Garanzia da deficit davart ,,Centers per attempos™ da CHF 3.0 milliuns per an

Per I'an 2024 ho la SGO clappo da las vschinaunchas da I'Engiadin’Ota per tuot las
cunvegnas/garanzias da deficit tin totel da CHF 9.3 milliuns.

Scu pussibla soluziun, per s-chaffir ina basa adatteda pel futur, as ho in meg 2025 vuscho
sur Un’integraziun da l'ospidel Engiadin’Ota i'l ospidel chantunel Grischun. L'integraziun
vaiva previs seguaints cuosts per las vschinaunchas, sglros tenor cunvegna:

e CHF 8.9 milliuns per I'an 2026

e CHF 7.4 milliuns per I'an 2027

e CHF 5.9 milliuns per I'an 2028

e CHF 5.4 milliuns pels ans 2029 e 2030

La vschinauncha da Zuoz ho aderieu a quista integraziun, la proposta es pero gnida
sbitteda dad otras vschinaunchas e l'integraziun nu pudaiva gnir realiseda.

Scenari tar appruvaziun a la nouva cunvegna da prestaziun

Un’appruvaziun a la cunvegna da prestaziun culla Fundaziun pel provedimaint da sandet
Engiadin’Ota garantescha la gestiun da la fundaziun pels ans 2026 e 2027 e procura al
cussagl da fundaziun il ram da temp necessari per svilupper ina strategia pel futur. Quist
es pero collio cun cuosts considerabels.

e CHF 27.8 milliuns (part Zuoz CHF 1'595'720) per I'an 2026
e CHF 23.0 milliuns (part Zuoz CHF 1'320'200) per I'an 2027

Quista stima da cuosts as cumpuona seguaintamaing:
Garanzia cumpletta da deficit pels ans 2026 e 2027

e CHF 15.0 milliuns per I'an 2026

e CHF 16.0 milliuns per I'an 2027

Sqglreda da la liquidited per investiziuns da mantegnimaint e rimplazzamaint tar
immobiglias

e CHF 5.0 milliuns per I'an 2026

e CHF 5.0 milliuns per I'an 2027

Rimbursamaint dal imprast limito dal chantun Grischun

e CHF 7.8 milliuns per I'an 2026 (CHF 2.2 milliuns sun gia gnieus rimbursos dal 2025)

Rimbursamaint dal credit da la Banca Chantunela Grischun
e CHF 2.0 milliuns per I'an 2027

Scenari tar refiis da la houva cunvegna da prestaziun

I'l cas dad Un reflis da la nouva cunvegna da prestaziun culla Fundaziun pel provedimaint
da sandet Engiadin’Ota (SGO) es dad anteciper l'introducziun dad un proceder da relasch.
Cun que instradess Un administratur independent il ram dad Un moratori imsliras per
sglrer la cuntinuited da las singulas spartas da la SGO. Ad es da manzuner, cha i’'l ram dal
proceder da relasch es ,plprubabel® da fer quint cun ulteriurs cuosts per las
vschinaunchas. Eir in avegnir saro Una contribuziun da las vschinaunchas al provedimaint
da sandet in Engiadin’Ota necessari.

Inavaunt resta la cunvegna da prestaziun manzuneda davart il ,post da cussagliaziun
vegldina e sandet" scu eir las garanzias da deficit per la ,Spitex Engiadin’Ota™ ed ils
~Centers per attempos" in vigur.

Arcumandaziun dal cussagl cumiinel da Zuoz da refiiser la cunvegna da
prestaziun

Cuort - ils temas trattos dal cussagl cumiinel e las motivaziuns correspundentas
per refiiser la cunvegna da prestaziun.

e Illa preschantaziun per la votaziun per Gn’integraziun da l'ospidel i’l ospidel chantunel
Grischun in meg 2025 as faiva quint cun cuosts per la varianta «Status quo+» da
CHF 9.8 milliuns per l'ospidel e CHF 1.6 milliuns per las immobiglias. La discrepanza a
la cunvegna da prestaziun preschanteda actuelmaing, chi prevezza in media cuosts
impU da CHF 9.1 milliuns, es alarmanta.

e La sglreda da liquidited significha, cha las vschinaunchas haun da surpiglier sper il
deficit tuot las investiziuns illa part medicinica.

e Da mantgnair l'ospidel e la qualited da tel es iina dumanda acuta dal temp. Scha nu’s
riva da spordscher al persunel Gna perspectiva infra cuort temp, es dad avair temma,
cha divers chattan Un’ulteriura sfida professiunela e chaschunan cun que (ina perdita
da know-how da valur.

La votaziun missa in vista in utuon dal prossem an per ina nouva direcziun strategica
nun es serviziaivla per quista problematica.

e La dumanda da la Fundaziun pel provedimaint da sandet Engiadin’Ota (SGO) metta in
vista in utuon 2026 (na proposta per sglrer la gestiun da l'ospidel a lungia vista. Fin
uossa nu sun tiers que gnidas respostas Ungilinas dumandas concretas e missas a
disposiziun tnglinas ulteriuras infurmaziuns. Our da la vista dal cussagl cumiinel es la
via individuela - in vista las difficulteds structurelas e finanzielas da |‘ospidel
Engiadin’Ota - na realistica. Una cooperaziun cun otras instituziuns nu pera dad esser
realistica, causa la situaziun da concurrenza culla Klinik Gut a San Murezzan, chi
appartegna a l‘ospidel chantunel Grischun. Ad es greivamaing imaginabel, da chatter
Una soluziun da direda per lina sanaziun da l'ospidel da Samedan fin l'utuon chi vain,
sainza darcho pruver da chatter Gn uniun cul ospidel chantunel Grischun.

e Las investiziuns da mantegnimaint e rimplazzamaint tar las immobiglias nu sun gnidas
definidas, priorisedas e quantifichedas cleras. Cun que nu sun las investiziuns per las
votantas ed ils votants e pel cussagl cumiinel da Zuoz plausiblas.

o Il stabel da I'ospidel es fin al di dad hoz renovo per 50%. Una perspectiva, scu cha que
vess in quist reguard dad ir inavaunt, nu vain demusseda.

e Tals centers dad attempos es gnieu decreto Un stop dad admissiuns. Quist significha,
adonta dad infrastructura nouva, cha la populaziun indigena e persunas gnidas notiers
haun da resguarder centers per attempos dadour I'Engiadin’Ota. Quista situaziun es
ourdvart dischagreabla e significha, cha’l deficit dals centers dad attempos gestiunos
da la SGO, crescha inavaunt. Ad es intschert, scha la garanzia da deficit da CHF 3.0
milliuns I'an es sufficiainta.

e Cun l'appruvaziun a la cunvegna da prestaziun proposta surpiglian las vschinaunchas il
chapitel ester da la SGO (al mumaint CHF 39.5 milliuns) per pajer il fit ed amortisaziuns.
Fin hoz nun haun las vschinaunchas do sgliraunzas per chapitel ester.

e Tuot ils imports illa proposta da la cunvegna da prestaziun da la SGO sun stimas. La
cunvegna da prestaziun prevezza Una cumpletta garanzia da deficit ed ina sgliraunza
cumpletta per la liquidited. La SGO po cun que decider tuot e las vschinaunchas haun
da pajer que.

Facit

Da conceder a la Fundaziun pel provedimaint da sandet Engiadin’Ota (SGO) garanzias da
deficit e liquidited sainza limits dad imports, da mantgnair las immobiglias da la SGO e da
rimburser il chapitel ester, sainza cha la fundaziun spordscha qualche strategia,
considerescha il cussagl cuminel da Zuoz scu na gustifichabel invers las votantas ed ils
votants.

Al cussagl cuminel es limportanza dal provedimaint da sandet per I'Engiadin’Ota
consciainta. La via sur Un proceder da relasch nun es simpla, ma inevitabla.

Radunanza cumiinela

Aunz scu entrer illa tractanda dumanda il president cumuinel la radunanza cuminela per
I'acconsentimaint da tratter I'affer in lingua tudas-cha. Que per cha tuot las persunas
preschaintas paun seguir a la preschantaziun e la discussiun. La radunanza cumdinel es
unanimamaing perincletta.

In sieus pleds d’introducziun conguela il president cumdinel il provedimaint da sandet in
Engiadin'Ota cullas ouvras da |'artist Jean Tinguely — maschinas faszinantas plain energia
e muvimaint. Immez, la structura da la SGO, chi nu funcziunan e staun davaunt (n
muideda. Zieva cha la presidenta dal cussagl da fundaziun da la SGO ho declaro, cha per
I'ospidel nun es tschinch minuts, ma duos minuts aunz las dudesch, formulescha il
president cumiinel da Zuoz la situaziun in vista a la sanaziun dal clucher da la baselgia San
Luzi seguaintamaing: ,A Zuoz nun ho que auncha battieu las 12, (in nouv mecanissem da
I'ura ans porta bainbod silla glista via." Perge es per el la dumanda centrela dad hoz:
~Cumadains nus il vegl un s-chaffins spazi per oter?"

Il president cumiinel surdo il pled al deplto finanzas, sar Jachen Delnon. Sar Delnon
declera la structura da la SGO cullas differentas spartas e las colliaziuns tres cunvegnas da
prestaziun e garanzias da deficit. El spiega cha que vo hoz unicamaing per la cunvegna da
prestaziun per l'‘ospidel. Per declerer la cronologia muossa sar Delnon la situaziun da la
votaziun in meg 2025 e declera cha daspd il pil tard dal 2023, nun es la SGO finanzielmaing
sauna. Zieva orientescha sar Delnon sur da la proposta da la SGO per Una nouva cunvegna
da prestaziun pels ans 2026 e 2027. La proposta cumpiglia Gina garanzia da deficit sur tuot
las spartas da la SGO, na be I'ospidel, e que sainza limit. Ils imports dumandos sun arduond
50% p0 ots scu in meg 2025 e dessan sglrer la liquidited, pussibiliter investiziuns
necessarias il mantegnimaint da las immobilias e ster a disposiziun per pajer inavous
credits ed imprasts dal chantun Grischun e la Banca Chantunela Grischun. Sar Delnon
declera in detagl las consequenzas i’l cas cha tuot las vschinaunchas vuschan da schi ed i'l
cas cha Una da las vschinaunchas vuscha da na. Zieva spiega sar Delnon la pusiziun dal
cussagl cumiinel da Zuoz e las consequenzas finazielas e sl pé d'impostas. Zieva avair
declaro la part finanziela surpiglia il president cumiinel darcho il pled ed orientescha sur da
I'agir dal cussagl cumilnel in chosa. Sper las finanzas ho il cussagl cumiinel piglio in
consideraziun divers oters puncts. Il cussagl ho stuvieu constater, ch’Una soluziun
independenta nun es per I'ospidel eir in futur na imaginabla. La situaziun da las immobilias,
dal persunel e da las otras instituziuns suot la SGO (chesas da fliamaint, Spitex, eui.) es
eir gnida considereda. Centrel es pel cussagl cumiinel da Zuoz il sglirer dal provedimaint
da sandet. Il president declera cler e net, cha cun in na a la dumanda da la SGO, nu
svanescha l'ospidel. Il provedimaint da sandet da basa es illa respunsabilited dal chantun
e stu gnir splert. In che fuorma cha que capita, nun es auncha cler. Il cussagl cumiinel da
Zuoz preschainta seguaint facit our da tuot las ponderaziuns: Eir cun Un na resta il
provedimaint da sandet garantieu. La dumanda centrela es: che es finanzielmaing pussibel
e che da que fo sen? Pel cussagl cumiinel da Zuoz vo que per tscherner la via realistica e
pratichabla. Il president cuminel evra la discussiun.

Zieva cha nu vain dumando il pled our dal ravuogl da la radunanza cumuinela cuntinua il
president cumiinel culla votaziun. In nom dal cussagl cumiinel dumanda el dad executer
la votaziun cun Un scrutin. La radunanza cumiinela es unanimamaing perincletta. Il resultat

dal scrutin es 130 vuschs da na cunter 33 vuschs da schi. Cun que reflisescha la radunanza
la dumanda da la SGO per (ina nouva cunvegna da prestaziun pels ans 2026 e 2027.

683 01 Organisaziun da vschinauncha
01.C Radunanza cumiinela
01.C.05 Infurmaziuns
3. Orientaziuns

Clucher San Luzi: Las lavuors da sanaziun da la chadregia dals sains, dals giufs e da l'in-
stallaziun electrica sun in cuorsa. Las lavuors dessan gnir realisedas fin la fin dal mais
november.

Sunteri: Las lavuors planisedas per I'an 2025 sun realisedas. Il chesin sil sunteri es gnieu
ingrandieu ed ils differents posts da reciclagi integros i’l edifizi. Las nouvas fossas dad
urnas suot terra e la fossa cumiinaivla sun eir realisedas, scu eir la part da las sendas inua
cha las fossas e la chesina as rechattan. Illustreda vain l'orientaziun cun fotografias actu-
elas ed Un veglia per musser il svilup.

684 01 Organisaziun da vschinauncha
01.C Radunanza cumiinela
01.D.02 Varia
4. Varia

Suot varia nu vain dumando il pled our dal ravuogl da la radunanza cuminela.

La prosma radunanza cumiunela ho 16 in december 2025 u schner 2026, tuot tenor scu
cha’l cussagl cuminel decida da suottametter il preventiv 2026 e la revisiun da la pla-
nisaziun dal 16 a la radunanza cumiinela. Il president sperescha siin (ina partecipaziun
numerusa. El ingrazcha a las votantas ed als votants per la cumparsa e serra la radunanza
a las 21:50h in giavischand a tuots Gna bella saira.

In buna fé

Il president I'actuar

Data da publicaziun:
Zuoz, ils 2 december 2025



